
Iisa ɗiytu pey aman: «Dakoŋ ginenno kolaw. Beroŋ 
gelbinko ɗo Buŋdi ho lotu oki. Ɗo ger ka Tanni, werin 
goy dakina. Paa ko, nu dakiiko kaawɗo a nu ɓaako 
siye wero. Ya nu ɓaawe ho nu dakko siy wer gay, naa 
yeepe ho nu asiiko sokiŋko, ku ɓaayiy goye oki ɗo wer 
kaak nu ɓaayiyo.»



Ŋaar nun siŋko Yaaya. Gi rakki di iŋ Iisa Masi: 
okinte gi un̰je ɗo *Meennaw ta Buŋdi, taaɓinte 
sa sawa, ho iŋ taaɓin-at oki, gi subira di. 

Ŋu obintu daŋaayne ɗo 
kiɗ kaak ŋu koliy

Patmoos ɗatik barrer. 
Ŋu obintu ɗo saan ta 
nu gaara kaaw ta 
Buŋdi ho nu kaawa 
seen ta Iisa Masi.



Koɗok di, Ruwwin ta Buŋdi miinintu. Ek di nu taltu pey 
ka samaaner-aka, ɗo wer-ak gin sees ka sultan. 
Sees-ak gay waan goyji kuwa.



Kar nu dortu pey gamin okin̰co kuuk Buŋ kilgiytu kuuk 
goy ka samaaner, kuuk goy ɗo adiy ka kiɗar, kuuk 
goy ba oole, ho kuuk goy ɗo amiydi. 
Okin̰co, ŋu riy aman: «Ozilinteŋ 
ŋaar kaak goy ka sees ka sultan 
iŋ ŋaar Roŋ Tamgi. Oziliika, 
karaamine, darjine, 
gudurre okin̰co 
loci, elgin 
iŋ elgina.» 



Kar nu taltu hellin ta Buŋdi, taar-at ko Zeruzaleem ta 
marbinto taat Buŋ paaytu min kuwa. Ta ar gemso taat 
siy ziti ya ta ɓaa ŋaame iŋ ɗubilti. Nu dortu gaaƴ raɗa 
taat asa min sees ka Sultan aman: «Diŋka-aŋ, Buŋ siy 
ko weriy 
ɗatik geemir 
ho ŋaa goye iŋ 
ŋuura. Ŋuu gine 
gee ku meen̰ji ho 
Buŋ meen̰ji sa, 
yaa goye iŋ ŋuura.»



Hiyya, *ɗubil ka Buŋdi-ak gaariiduug barre kaak 
n̰aala min ɗo baay ta sees ka Buŋdi iŋ ka Roŋ Tamgi. 
Barre-ak, amiyji irn̰aw ɓarlin̰ ho bera goye ka gaasɗo.



Hellin-at wala raka caape ka pati wala ka koyer, 
asaan darjin ta Buŋdi caapaat ko. Kar gay, 
Roŋ Tamgi-ak ko ar lampiti.



Maan kaak gallo un̰jaaɗo tak-tak 
ɗo hellin-ata, wala gem kaak gina 
gamin kuuk jookumo, 
wala gay raadindi. Illa 
ŋuur kuuk siŋco siir ɗo 
maktumne ta goye ka 
gaasɗo. Taar ko 
ta Roŋ Tamgi.



«Ŋaa suuɗin̰ zulin̰co okin̰co. Muut 
sa goyaaɗo pey, wala ale, wala 
morke, wala taaɓine, asaan duniin 
taat awalle, taar bir ko.» 



Suruupin sa goyaaɗo pey tak-tak. Sees ka Buŋdi iŋ 
Roŋ Tamgi di yaa goye ɗo hellin-ata ho gay riyor ku 
Buŋdi gay yaa abdiyin̰ji. Ŋuu talin kat wijeeney ho 
ŋuu siirin̰ siŋ ku Buŋdi 
ɗo uŋninco.



Kar nu taltu pey gee kuuk mate, ku aginda iŋ ku n̰aaɗa, 
okin̰co, ŋu pey ɗo uŋji ka sees ka sultan. Ɗo wer-ak, ŋu 
piliig makaatamna. Kar ŋu pil maktumne ta pey, taar ko 
maktumne taat ŋu siirtu siŋ ku gee kuuk gas goye ka 
gaasɗo. Buŋ ɗukumco seriin ɗo gee kuuk 
mate ɗo ay maan kaak ŋu gintu ho 
kaak ŋu siirtu ɗo maktumner. 
Ya gem kaak ŋu bal 
siirin̰ siŋji ɗo 
maktumne ta goye 
ka gaasɗo, ŋuu
accin̰ ɗo koriy-ata.



Ruwwin ta Buŋdi iŋ daaciy ta *Roŋ Tamgi kolaag aman: 
«Asu!» Ŋaar kaak dorig kaawin-aŋ oki kolaag aman: 
«Asu!» Ŋaar kaak ibin diyaag sa, ŋaa ase. Ŋaar kaak 

raka see amay kuuk bera goye ka gaasɗo sa, 
ŋaa ase ŋaa see maalan di. 



60 60

Ka seener, Buŋ elig gee ku duniiner 
okin̰co nam ŋa tabiriig Roŋji kaak 
daŋgiro a ay gem kaak aamin loci 

idiyɗo maala, kar gay, ŋaa            
gase goye ka gaasɗo.



Roomen 3:23
asaan okin̰co, ŋu gin zunuubinna, ho okin̰co, ɗatikco ɗukum 

iŋ Buŋ ka *darjiner.

Roomen 6:23
Ka seener, gem kaak gina zunuubinna, maan kaak ŋuuji 
kappiye-ak, illa muutu. Kar bere kaak Buŋ beriite maalaŋ 

gay, ŋaar goye ka gaasɗo iŋ n̰ume kaak gi n̰umtu iŋ 
*Rabbinte Iisa Masi.

Hebru 9:27
Buŋ gintu a gee okin̰co yaa mate mena rakki di, kar kat, 

ŋaaco ɗukume seriine.

Ephesians 2:8,9
Iŋ barkin ta Buŋdi kat ku gastu jile, iŋ botol ta imaandi. 
Jile-aŋ, ŋaar asɗo min loko, ŋa bere kaak Buŋ beriite.



Ŋa asɗo min ɗo riy taat ku giniyo. Ansii ko, waan sa 
gediriyɗo ozile ziy ka meen̰ji.

Roomen 10:9,10
Ya ki pil bin̰ ɗo uŋco ka geemir a Iisa Masi, ŋaar *Rabbine, 
ho ya ki aamin ɗo gelbinen̰ kadar Buŋ nooyig min ɗo muuti, 

kii gase jile. Asaan ŋaar kaak aamin ɗo gelbiney-ak, Buŋ 
ginig a ŋa goy iŋ botol ɗo uŋji, ho ŋaar kaak pil biy ɗo uŋco 

ka geemir-ak, Buŋ yaa jilin̰ji.

Yaaya 3:16,17
Ka seener, Buŋ elig gee ku duniiner okin̰co nam ŋa tabiriig 
Roŋji kaak daŋgiro a ay gem kaak aamin loci idiyɗo maala, 

kar gay, ŋaa gase goye ka gaasɗo. Buŋ, ŋaar bal tabirin̰
roŋji ɗo duniiner a seriin yaa obin̰ gee, kar gay, 

ŋa tabirig a ŋaa jilin̰ gee okin̰co.



1 Yaaya 5:11-13
Kaaw taat Buŋ kaawiiten gay, taar a ŋa berte goye ka 

gaasɗo, ho goye-ak asa min ɗo Roŋji.Ya gem kaak gelbiney 
rakki iŋ Roŋ ka Buŋdi, gem ŋaar-ak gasiig goye ŋaar-aka. 

Kar gem kaak gelbiney seer iŋ Roŋ ka Buŋdi gay gasaagɗo 
goye-aka. Nu siirkon maktumne-an loko, kuŋ kuuk aamin    

iŋ Roŋ ka Buŋdi, kuuk diya ɗo kaƴko kadar ku                   
gasig ko goye ka gaasɗo. 



Yaaya 14; 2 Korentiyen 5; Apokalips. 4, 21, 22

Storyline by: Edward D. Hughes
Illustrated by: Lazarus
and Alastair Paterson
Adapted by: Sarah S.

©2026 Bible for Children, Inc.
www.M1914.org       www.bibleforchildren.org

Dangaléat Bible (daa) © 2012, Wycliffe Bible Translators, 
Inc. All rights reserved. 

https://www.bible.com/bible/354/MAT.1.DAA

https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18

